Súðavíkurhreppur  -  fundargerð hreppsnefndar

26.   fundur  kjörtímabilið 1998 – 2002  

14. september 1999, kl. 14.00.
 haldinn í fundarsal hreppsnefndar Njarðarbraut 14.

Árið 1999,  14. september  kl. 14.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Anna Lind Ragnarsdóttir, Guðjón Kjartansson, Heiðar Guðbrandsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna.   Oddviti óskaði eftir athugasemdum við fundarboð.  Engar athugasemdir bárust.

Dagskrá:

1. Fundur landbúnaðarnefndar haldinn 10. sept. sl.

2. Fundur fræðslu- og tómstundanefndar haldinn 9. sept. sl.

3. Holtagata 2, Hellulagnir á lóð – Nýting hússins.





4. Greinargerð um Listasumar í Súðavík.

5. Vímuvarnarstefna Súðavíkurhrepps.

6. Tvö minnisblöð Línuhönnunar og Þórólfs Hafstað vegna vatnsveitu dags. 27.7.1999 og 28.8.1999.

7. Tilboð sem borist hafa í hús í gömlu byggðinni.

8. Kosning fulltrúa á hluthafafund Hraðfrystihússins-Gunnvarar hf., 30. sept. nk.

9. Kosning fulltrúa í atvinnumálanefnd Súðavíkurhrepps. 

10. Kosning fulltrúa í byggingarnefnd samnýtingarhúss við Grundarstræti.

11. Skýrsla Vegagerðarinnar um öryggismál á Súðavíkurhlíð.

12. Bréf til Vegagerðarinnar vegna ferjusiglinga.

13. Bréf til félagsmálaráðherra vegna meðferðarheimilis.

14. Bréf til styrktarsjóðs E.B.Í.

1. Fundur landbúnaðarnefndar haldinn 10. sept. sl.

Varðandi dagskrárlið nr. 1 í fundargerð fræðslu- og tómstundanefndar samþykkir hreppsnefnd samhljóða breytingar á verklagsreglum og felur sveitarstjóra að bjóða út veiði á mink næsta sumar. 

Varðandi dagskrárlið nr. 2 í fundargerðinni er hreppsnefnd sammála um að fela sveitarstjóra og oddvita að semja ályktun til fjórðungsþings sem haldið verður 8. og 9. okt. nk.

Varðandi dagskrárlið nr. 3 fjallaði oddviti um fyrirkomulag fjallskila í hreppnum.  Hann lagði til að leitarseðill vegna fjallskila í fjallskiladeild Reykjafjarðarhrepps verði samþykktur.

Heiðar ræddi um fjallskil og leitarseðil vegna Reykjafjarðardeildar og ítrekaði að hann er mótfallinn meðferð laga um fjallskil sem  heimila  að krefja eigendur eyðijarða greiðslu taki þeir ekki þátt í fjallskilum.  Annað hvort gangi þetta atriði jafnt yfir allar fjallskiladeildir hreppsins eða ákvæðið  verði ella ekki nýtt.

Hreppsnefnd samþykkir fjallskilaseðilinn og er sammála um að  beita ekki ákvæðum um refsigreiðslur gagnvart eyðijörðum.

Samþykkt með fjórum atkvæðum H-lista, fulltrúi F-lista sat hjá.

2. Fundur fræðslu- og tómstundanefndar haldinn 9. sept. sl.

Varðandi fyrsta og annan dagskrárlið fundargerðar fræðslu- og tómstundarnefndar vakti Guðjón Kjartansson ogAnna Lind Ragnarsdóttir (sem skólastjóri) athygli á vanhæfi sínu.

Anna Lind gerði stuttlega grein fyrir afstöðu sinni varðandi aðra málsgrein í fyrsta dagskrárlið í fundargerð fræðslu- og tómstundanefndar.

Hér viku Anna Lind og Guðjón af fundi.

Jafnframt vakti Salvar athygli á hugsanlegu vanhæfi sínu.  Farið var yfir 19 gr. sveitarstjórnarlaga varðandi hæfni sveitarstjórnarmanna.

Hér var skólastjóri Súðavíkurskóla kallaður á fund hreppsnefndar og fundi hreppsnefndar lokað.

Bókun varðandi 1. og 2. dagskrárlið í fundargerð fræðslu- og tómstundanefndar var færð í trúnaðarbók.

Hér vék skólastjóri af fundi hreppsnefndar og þakkaði oddviti henni fundarsetuna.

Hér mættu aftur á fund hreppsnefndar Anna Lind og Guðjón.

Varðandi 3. dagskrárliðar í fundargerð fræðslu- og tómstundanefndar er hreppsnefnd sammála um að fela sveitarstjóra að auglýsa eftir starfskrafti til afleysingar fyrir Súðavíkurskóla.

Varðandi dagskrárlið 6. taldi Heiðar ástæðu til að skoða fleiri kosti sem húsnæði fyrir heimavist, hugsanlega í íbúð í Arnarflöt eða Holtagötu.

Varðandi 7. dagskrárlið í fundargerð fræðslu- og tómstundanefndar er hreppsnefnd sammála um að fela sveitarstjóra að auglýsa eftir starfskrafti í tímabundið starf við leikskólann.

Fundargerð fræðslu og tómstundanefndar samþykkt með fjórum atkvæðum H-lista, fulltrúi F-lista sat hjá.

3. Holtagata 2, Hellulagnir á lóð – Nýting hússins.





Varðandi hellulagnir er hreppsnefnd sammála um að fela sveitarstjóra að láta ganga frá hellulögn við húsið og nota til þess hellur í eigu hreppsins.  Sveitarstjóra falið að leiga íbúðir í kjallara Holtagötu 2.

4. Greinargerð um Listasumar í Súðavík.

Rætt nokkuð um greinargerð framkvæmdastjóra listasumars dags. 7. júlí 1999.

Oddviti bar fram tillögu um að Súðavíkurhreppur greiði kr. 252.053.- vegna halla á verkefninu Listasumar í Súðavík.

Tillagan samþykkt með þremur atkvæðum, Anna Lind sat hjá, fulltrúi F-lista greiddi atkvæði á móti.

Heiðar óskaði eftir að gera svohljóðandi grein fyrir atkvæði sínu.  Ég óska eftir að fram komi að rangt er að reynt hafi á samninga við Félagsheimilið í Súðavík.  Ég vil líka benda á hagsmunavörslu sem kemur fram í því við hverja er samið. 

Sveitarstjóri vill taka fram vegna inngangs í greinagerð framkvæmdastjóra Listasumars dags. 7. júlí 1999 að sveitarstjórinn hafði ekki með að gera ráðningu framkvæmdastjórans, ákvörðun þar um var mér tilkynnt og mótmælti ég henni ekki.

5. Vímuvarnarstefna Súðavíkurhrepps.

Heiðar gerði grein fyrir tillögu hópsins.

Sveitarstjórn gerði athugasemdir við 5. mgr. tillögunnar um námskeiðahald og taldi hana ekki nægjanlega skýra.  Jafnframt kom fram að mikilvægt væri að kenna börnum og ungmennum að segja nei.   Einnig voru gerðar athugasemdir við 9. mgr. um móttöku gesta.

Hreppsnefnd er sammála um að vísa tillögunni til starfshópsins til frekari skoðunar.

Samþykkt samhljóða.

6. Tvö minnisblöð Línuhönnunar og Þórólfs Hafstað vegna vatnsveitu dags. 27.7.1999 og 28.8.1999.

Sveitarstjóri gerði grein fyrir minnisblöðunum og samskiptum við ráðgjafa hreppsnefndar síðustu mánuðina.

Hreppsnefnd er sammála um að fara að tillögum ráðgjafanna sem fram koma á bls. 5 í minnisblaði dags. 28.8.1999 í lokaorðum og felur sveitarstjóra að láta fara fram nauðsynlega hönnun og undirbúning verksins.

Samþykkt samhljóða.

7. Tilboð sem borist hafa í hús í gömlu byggðinni.

Túngata 9.

Tilboð hafa borist frá Auðunni Karlssyni kr. 115.000.- og frá Astrid Hammersland kr. 251.000.-

Hreppsnefnd er sammála um að ganga að tilboði Astrid Hammersland.

Túngata 20.

Eftirfarandi tilboð hafa borist, frá Þórólfi Friðgeirssyni 1.212.000.-, frá Kolbrúnu Sigurðardóttur kr. 1.000.000.- og frá Guðrúnu Birgisdóttur kr. 866.000.-

Oddviti bar fram tillögu um að ganga að tilboði hæstbjóðanda.

Samþykkt með fjórum atkvæðum H-lista, fulltrúi F-lista sat hjá.

8. Kosning fulltrúa á hluthafafund Hraðfrystihússins - Gunnvarar hf., 30. sept. nk.

Oddviti bar fram tillögu um að Ágúst Kr. Björnsson verði fulltrúi hreppsins á aðalfundinum og fari með umboð hreppsnefndar á fundinum.

Samþykkt með fjórum atkvæðum H-lista, fulltrúi F-lista greiddi atkvæði á móti.

Friðgerður bar fram tillögu um að Salvar Baldursson verði varamaður hans.

Samþykkt með þremur atkvæðum H-lista, Salvar Baldursson og fulltrúi F-lista sátu hjá.

Þar sem klukkan er orðin 20.00 er fundi hreppsnefndar frestað og óafgreiddir dagskrárliðir frestast til næsta fundar.

Sveitarstjóri lagði fram bréf frá Fjórðungsambandi Vestfirðinga um fundarboð til 44. fjórðungsþings Vestfirðinga 8. og 9. október nk. á Tálknafirði.

Fleira ekki gert. Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar. Fundargerð samþykkt, fundi slitið kl. 20.15.-

